





Milyon yil kutdim-u umidsiz, abgor,

Bir dilni Xudoni sevganday sevdim!/

Keyin... ko ‘tarildi buyuk bir to ‘fon,

Falakni kuydirdi hasratim, ohim.

Hech kimga bunchalik kuygan emasdim,

Balki shu baxtimdir yoki gunohim.

Shoira ijodida ishq mavzusi asosiy o‘rinni egallashi hech kimga sir emas. Borliqdagi har bitta de-
taldan ishq bunyod eta olishi ijjodkorning o°ziga xos uslubidan biridir. She’rdagi sarkash kayfiyat uning
motivini belgilaydi. Ruhiy holatni ko‘rsatib turuvchi umidsizlik, abgorlik, buyuk fo ‘fonning ko ‘tarilishi, fa-
lakning kuyishi — bulaming barcha-barchasi chuqur iztirobli kechinmalarni ifodalab kelgan. So‘zning his-
siy-mavhumiy ko‘lami kengayishi bilan holat oddiylikdan murakkablik tomon o°sib boradi. Joiz bo‘lsa,
hatto o‘quvchiga she’rni teran anglashni giyinlashtiradi. Bu esa she’r tiynatining o°‘ziga xosligini ko rsatadi.

Kimdir ilhom oldi,

Kimdir zavq oldi,

Men esa ko ‘ngilning kuzidan bezdim.

Bir tun alamlardan jon berayotib

Yuragimga bahor kirganin sezdim.

U qaytdi uyg ‘otib dillar tongini,

Jonbaxsh ko ‘zlaridan chekindi O ‘lim.

G ‘animim, sen agar bo ‘Imaganingda,

Sevgimiz bo ‘Imasdi bu qadar so ‘lim! |3;13-b.]

She’ming bunday davom etishi, albatta, ajablanarli hol. Chunki biz lirik gahramonning allagachon
iztiroblarga taslim bo‘lgan qiyofasini his qilib bo‘lgan edik. Lekin ijodkor she’r so‘nggini umidsiz kayfiyat
bilan tugatish niyati yo‘q. U, baribir, o°sha alamli sevgidan ham quvonch topaveradi. Hatto, muhabbatini
armonga aylantirib bergan g‘animga ham tashakkur aytishni unutmaydi. She’r misralarida lirik gahramon-
ning turfa qiyofasini o‘quvchi his gilar ekan, demak, og‘riq ham, quvonch ham uning qalbidan sizib chiqa-
yotganligiga ishonadi.

Xulosa. Xulosa qilib aytganda, Zebo Mirzayeva she’rivati inson ruhivatining eng nozik qatlamlarini
badiiy aks ettirishga qodirligi bilan ajralib turadi. Shoira lirik gahramon kechinmalarini obrazlar, ramzlar
va badiiy vositalar orqali chuqur va ta’sirchan ifodalaydi. Uning she’rlarida muhabbat, hijron, iztirob va
umid kabi tuyg‘ular o°zaro uyg‘unlashib, o‘quvchini ruhiy mushohadaga chorlaydi. Aynigsa, kontrast, tak-
ror va ritorik so‘roglarning mahorat bilan qo‘llanishi she’rlaming emotsional kuchini oshiradi.

QORAQALPOQ SHE’RIYATIDA AN’ANAVIY JANRIY SHAKLLAR

Annotatsiya. Ushbu magolada qoragalpoq she riyatida an’anaviy janriy shakllarning qo ‘llanilishi,
ularning xususiyatlari hamda tarixiy rivojlanish bosgichlari tahlil qilinadi. Qoraqalpoq she riyatining
shakllanishida xalq og ‘zaki ijodi, termalar va dostonlarning muhim o ‘rni ko ‘rsatib beriladi. Shuningdek,
XVII-XIX asrlarda Sharqg mumtoz she 'riyati ta sirida ayrim aruz unsurlarining kirib kelishi, ammo bar-
moq vaznining asosiy poetik vazn sifatida saglanib golgani ilmiy jihatdan asoslanadi. Tadgiqot natijalari
qoraqalpoq she ‘riyatining shakliy taraqqiyoti folklor merosi, mumtoz adabiyof tajribasi hamda zamonaviy
adabiy jarayonlar ta’siri bilan shakllanganini ko ‘rsatadi.

